



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԿՏԵՄԲԵՐԻ 7-Ի N 1663-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»        
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

          1. Իրավական ակտի ընդունման անհրաժեշտությունը 
           Սույն որոշման ընդունումը պայմանավորված է ՀՀ կառավարության 2021 թվականի օգոստոսի 18-ի N 1363-Ա որոշման հավելվածի 4.7 կետի /էջ 73/ կատարմամբ և 2020 թվականի հոկտեմբերի 16-ի ԱՊՀ մասնակից պետությունների երիտասարդության հարցերի խորհրդի նիստի արձանագրության /կցվում է/ 10-րդ կետի 4-րդ ենթակետի կատարմամբ, մասնավորապես ԱՊՀ մասնակից պետությունների երիտասարդության հարցերի խորհրդի նիստը և «100 գաղափար ԱՊՀ համար» միջազգային /եզրափակիչ/ փուլը պատշաճ մակարդակով կազմակերպելու  հանգամանքով: 
2021 թվականի հոկտեմբերի 11-13-ը Սյունիքի մարզի Կապան քաղաքում ԱՊՀ մասնակից պետությունների երիտասարդության հարցերի խորհրդի նիստի և «100 գաղափար ԱՊՀ համար» միջազգային /եզրափակիչ/ փուլի անցկացման նպատակն էր՝ զարգացնել միջազգային համագործակցությունը ԱՊՀ մասնակից պետությունների երիտասարդների միջև, խթանել երիտասարդների նորարարական մտածողությունը, երիտասարդներին ներգրավել ԱՊՀ մասնակից պետությունների սոցիալ-տնտեսական զարգացման խնդիրների լուծման գործընթացներում, ինչպես նաև ամրապնդել կապերը ԱՊՀ մասնակից պետությունների երիտասարդության ոլորտի բարձրաստիճան պաշտոնյաների միջև, խթանել երիտասարդության ոլորտում երկկողմ և բազմակողմ համագործակցությունը, զարգացնել Հայաստանի Հանրապետությունում պետական երիտասարդական քաղաքականությունը, մշակել նոր համատեղ ծրագրեր և միջոցառումներ:  



 2. Ընթացիկ իրավիճակը և խնդիրները

ԱՊՀ մասնակից պետությունների երիտասարդության հարցերի խորհրդի նիստի և «100 գաղափար ԱՊՀ համար» միջազգային /եզրափակիչ/ փուլի միջոցառումներին համատեղ նախատեսվում էր ունենալ շուրջ 55 մասնակիցներ Հայաստանի Հանրապետությունից և ԱՊՀ մասնակից պետություններից, սակայն 2 միջոցառումներին մասնակցելու համար Հայաստան ժամանեցին ավելի մեծ պատվիրակություններ Ռուսաստանի Դաշնությունից և Բելառուսի Հանրապետությունից. ընդհանուր առմամբ շուրջ 75 անձինք ՀՀ-ից և ԱՊՀ մասնակից պետություններից մասնակցեցին միջոցառումներին: 
ԱՊՀ մասնակից պետությունների երիտասարդության հարցերով խորհրդի նիստի և «100 գաղափար ԱՊՀ համար» միջազգային /եզրափակիչ/ փուլի բոլոր մասնակիցների գիշերակացը, սնունդը և տեղափոխումը ՀՀ տարածքում անհրաժեշտ էր ապահովել համաձայն  «100 գաղափար ԱՊՀ համար» միջազգային /եզրափակիչ/ փուլի կանոնակարգի և  ԱՊՀ մասնակից պետությունների երիտասարդության հարցերով խորհրդի կանոնակարգի: 
Ինչպես նաև, մասնակիցների համար մշակութային միջոցառումներ են կազմակերպվել ինչպես Կապան քաղաքում՝ Կապանի մշակույթի տան երիտասարդական խմբերի և մեներգիչների մասնակցությամբ, այնպես էլ մայրաքաղաք Երևանում: Երգչախմբի Կապան քաղաք փոխադրման համար նախատեսված գումարը ուղղվել է հավելյալ միջոցառումների, մասնակիցների սննդի, կեցության և փոխադրման ծախսերին: 

        3. Կարգավորման նպատակը և բնույթը
Առաջարկվում է ՀՀ կառավարության 2021 թվականի հոկտեմբերի 7-ի N 1663-Ն որոշման մեջ կատարել լրացում և ԱՊՀ մասնակից պետությունների երիտասարդության հարցերի խորհրդի նիստի և «100 գաղափար ԱՊՀ համար» միջազգային /եզրափակիչ/ փուլի կազմակերպման /այսուհետ` ծրագիր/ ծախսերի հաշվետվությունն ընդունել  փաստացի կատարված ծախսերով: 08.10.2021թ.-ին ՀՀ ԿԳՄՍ նախարարության և «Գևորգ Աղաբալյան» ԱՁ-ի միջև կնքված  N ՄՇԴ-276 պայմանագրում որևէ փոփոխություն կատարել հնարավոր չէ` պայմանավորված պայմանագրի գործողության ժամկետի ավարտմամբ:
Ծրագրի ծախսերի հաշվետվությունը փաստացի կատարված ծախսերով ընդունելու նախադեպ կարող է համարվել ՀՀ կառավարության 26.12.2019թ. N 1931-Ն որոշումը:
Միաժամանակ անհրաժեշտ է նկատի ունենալ, որ «Նորմատիվ իրավական ակտերի մասին» ՀՀ օրենքի 33-րդ, 34-րդ հոդվածներով ամրագրված դրույթները պահպանված են և որոշման նախագծի ընդունումը բովանդակությամբ համապատասխանում է որոշման մեջ փոփոխություն կատարելուն:

         4. Նախագծի մշակման գործընթացում ներգրավված ինստիտուտները և անձինք
        Իրավական ակտի նախագիծը մշակել է Հայաստանի Հանրապետության կրթության, գիտության, մշակույթի և սպորտի նախարարության աշխատակիցների կողմից: 
5. Իրավական ակտի կիրարկման դեպքում ակնկալվող արդյունքը
Հաշվի առնելով, որ 2 միջոցառումները կազմակերպվել են բարձր մակարդակով, որոշման մեջ լրացում կատարելու և հաշվետվությունը փաստացի կատարված ծախսերով ընդունելու արդյունքում «Գևորգ Աղաբալյան» ԱՁ-ին կփոխանցվի ծախսված գումարները: 

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն

        «Հայաստանի Հանրապետության կառավարության 2021 թվականի                           հոկտեմբերի 7-ի  N 1663-Ն որոշման մեջ լրացում կատարելու մասին»                           Հայաստանի Հանրապետության կառավարության որոշման /այսուհետ` Որոշում/ ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում: 
Որոշման ընդունմամբ Հայաստանի Հանրապետության կառավարությունը լրացուցիչ ֆինանսական պարտավորություն չի ստանձնում:



           7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտություն.
Չի առաջանում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է: 
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
[bookmark: _GoBack]ՀՀ կառավարության որոշման նախագծի ընդունումը պայմանավորված է ՀՀ կառավարության 2021 թվականի օգոստոսի 18-ի N 1363-Ա որոշման հավելվածի 4.7 կետի /էջ 73/ կատարմամբ:
9.     Այլ տեղեկություններ
   Չկան:
      




